SKIPULAGSNEFND UPPSVEITA ÁRNESSÝSLU

Samvinnunefnd Bláskógabyggðar, Grímsnes-og Grafningshrepps, Hrunamannahrepps og Skeiða-og Gnúpverjahrepps  um skipulagsmál.

FUNDARGERÐ

Skipulagsfulltrúi uppsveita og framkvæmdastjóri skipulagsnefndar:

Arinbjörn Vilhjálmsson

​

FUNDARGERÐ

Sameiginleg mál

1. Kynnisferð skipulagsnefndar og embættismanna til Norðulanda

Ferðin verður í næstu viku frá þriðjudegi til sunnudags. Skipulagsfulltrúi og ferðamálafulltrúi kynntu dagskrá og skipulagningu. Sveitarstjórar uppsveita og byggingarfulltrúi uppsveita sátu  fundinn undir þessum lið.

Nefndin vill þakka starfsmönnum fyrir vandaðan undirbúning ferðarinnar.

2. Grein 2.7. í skipulagsreglugerð.

Í grein 2.7. í skipulagsreglugerð eru ákvæði um nauðsynlega menntun og reynslu þeirra sem falin er gerð skipulagsáætlana.

Skipulagsnefnd leggur áherslu á að þessum tilmælum reglugerðarinnar verði framfylgt við gerð skipulagsáætlana í uppsveitum.

Bláskógabyggð

3. Bergstaðir í Biskupstungum. Deiliskipulag 3 frístundalóða.

Lögð fram tillaga að deiliskipulagi þriggja frístundalóða í landi Gríms Guðmundssonar nyrst á Bæjarási. Lóðirnar eru 1,25 ha hver.

Deiliskipulagið var í kynningu frá 24.desember 2004 til 21.janúar 2005. Frestur til að skila inn athugasemdum var til 4.febrúar 2004.

Engar athugasemdir bárust.

Skipulagsnefnd samþykkir deiliskipulagið í samræmi við 25.grein skipulags-og byggingarlaga.

4. Holtakot í Biskupstungum. Stofnun lögbýlisins Holts.

Lagt fram erindi frá Landform ehf fyrir hönd  Valgeirs Harðarsonar þar sem leitað er álits sveitarsjórnar um stofnun lögbýlis á 220 ha eignarlandi hans úr landi Holtakots.Ennfremur lagður fram uppdráttur frá Landform ehf sem sýnir afmörkun landsins og fyrirhugaða staðsetningu byggingareits á svokölluðuð Kötluholti. Lagt er til að löbýlið fái heitið Holt.

Skipulagsnefnd gerir ekki athugasemd við stofnun lögbýlis á umræddu landi né við heitið Holt sem fyrirfinnst hvergi sem lögbýlisheiti í uppsveitum Árnessýslu.
Nefndin bendir á að landeigandi þarf að tryggja aðkomu að landi sínu með samningi við eigendur Holtakots ef hún verður eins og uppdráttur sínir.

Samþykkt.

5. Kjaransstaðir í Biskupstungum. Skipting lands.

Lagt fram erindi frá Lögmönnum Suðurlandi f.h. landeigenda þar sem óskað er umsagnar sveitarstjórnar vegna skiptingar jarðarinnar Kjaransstaða í þrjá hluta 27,1 ha, 19,1 ha og 294,3 ha. Uppdráttur fylgir með sem uppfyllir samþykkt skipulagsnefndar um frágang lóðarblaða sem og ljósrit úr landamerkjaskrá nr. 267 frá 1890 þar sem landamerki jarðarinnar (Kervatnsstaða) koma fram.

Eigendur aðliggjandi landa hafa áritað samþykki sitt á uppdrátt fyrir réttum mörkum.

Skipulagsnefnd veitir  jákvæða umsögn í samræmi við 13.grein jarðalaga nr.81/2004.

Skipulagsnefnd samþykkir skiptingu landsins í samræmi við 30.grein skipulags-og byggingarlaga.

6. Kjóastaðir II, Biskupstungum. Skipting lands.

Lagt fram landspildublað er sýnir skiptingu lands Kjóastaða II (landnr. 167132) í tvo hluta, Kjóastaði II A (43,3 ha) og Kjóastaði II B (177.7ha) Landið er í eigu SÖS ehf.

Lóðarblaðið uppfyllir kröfu skipulagsnefndar.


Skipulagsnefnd samþykkir skiptingu landsins í samræmi við 30.grein skipulags-og byggingarlaga.  Sigurður Örn Sigurðsson

7. Reykholt í Biskupstungum. Deiliskipulag íbúðarbyggðar.

Lögð fram tillaga að deiliskipulagi Péturs H. Jónssonar að íbúðarbyggð á 7 ha svæði vestan og norðan við Kistuholtsem unnin er fyrir Bláskógabyggð. Gert er ráð fyrir 72 íbúðarlóðum, ar af 34 einbýlishúsalóðum og 18 raðhúsalóðum. 

Deiliskipulagið var í kynningu frá 24.desember 2004 til 21.janúar 2005. Frestur til að skila inn athugasemdum var til 4.febrúar 2004.

Engar athugasemdir bárust.

Skipulagsnefnd samþykkir deiliskipulagið í samræmi við 25.grein skipulags-og byggingarlaga.

8. Reykholt í Biskupstungum, Vegholt. Deiliskipulag athafnasvæðis.

Lögð fram tillaga Péturs H.Jónssonar að deiliskipulagi athafnasvæðis á 4 ha við Vegholt.

Deiliskipulagið var í kynningu frá 24.desember 2004 til 21.janúar 2005. Frestur til að skila inn athugasemdum var til 4.febrúar 2004.

Athugasemd barst frá Steinari Jensen dags. 25.11.2004 þar sem hann óskar eftir því að lóðir nr.2 og 4 verði ætluð undir starfsemi tengdri hestamennsku og að aðkoma að svæðinu verði ekki sú sama og að hesthúsunum.

Skipulagsnefnd samþykkir deiliskipulagið í samræmi við 25.grein skipulaga-og byggingarlaga með þeirri breytingu að aðkoma og tenging við Biskupstungnabraut verði sunnan og vestanmegin við skipulagssvæðið og að skipulagssvæðið stækki um 15 metra í þá átt. Vegholti verði lokað í austurenda og að tengingin sem sýnd er í tillögunni haldi sér sem tenging við hesthúsahverfi. Skipulagsnefnd leggur ennfremur til að unnið verði deiliskipulag svæðisins vestan og norðan við svæðið með athugasemdir Steinars í huga.
9. Úthlíð í Biskupstungum. Lóðarblað.

Lagt fram lóðarblað frá Vsu að 5.622 m2 lóð við Guðjónsgötu númer 1 í frístundabyggðinni í landi Úthlíðar. Stærð og afmörkun lóðar er í samræmi við auglýst heildardeiliskipulag Úthlíðar.

Samþykkt með vísan í 30.grein Skipulags-og bygginarlaga.

10. Laugarás í Biskupstungum, Stöðulmúli deiliskipulag 4 íbúðarhúslóða.

Lögð fram tillaga Pétur H.Jónssonar  að deiliskipulagi 4 íbúðarhúslóða, Stöðulmúla í Laugarási.

Samþykkt að auglýsa deiliskipulagið skv. 25.grein Skipulags-og byggingarlaga.

11. Austurey í Laugardal, Austureyjarnes.  Breyting á deiliskipulagi.

Lögð fram tillaga að breytingu á deiliskipulagi Skógarness, orlofssvæði rafinðnaðarsambands Íslands á Austureyjarnesi í landi Austureyjar við Apavatn.

Tillagan var í kynningu frá 24.desember 2004 til 21.janúar 2005. Frestur til að skila inn athugasemdum var til 4.febrúar 2004.

1 athugasemd hefur borist frá Sigrúnu G.Sigurðardóttur og Pétri Jónssyni sem eru eigendur lóða 1677009 og 167699 norðan við mörk skipulagsins að austanverðu. Þau gera athugasemd við vegslóða sem samkvæmt tillögunni á að liggja frá aðkomuvegi til austurs í um 10 metra fjarlægð frá lóðarmörkum. Eins að skilja megi tillöguna þannig að felli-og hjólhúsasvæði  nái að umræddum vegi.

Skipulagsnefnd samþykkir breytingartillöguna skv.25.og 26.grein skipulags-og byggingarlaga með þeim skilyrðum að vegur meðfram skipulagsmörkum að norðan og austanverðu verði tekinn út og gönguleið verði óbreytt á þessum stað. Ennfremur að mörk felli-og hjólhýsasvæðis verði afmörkuð og að þau verði ekki nær skipulagsmörkum en 50 metrar.

Samþykkt

12. Miðdalur í Laugardal. Lóð nr.1 við S-götu.

Lagður fram uppdráttur að 15 m2 gróðurhúsi á frístundalóð nr.1 við S-götu á deiliskipulagssvæði félags bókagerðarmanna. Skilmálar skipulagsins gera ekki ráð fyrir byggingum að þessu tagi. Framkemur í erindi til lóðarhafa frá Félagi bókagerðarmanna að félagið geri ekki athugasemd við að veitt verði leyfi fyrir byggingunni. 

Skipulagsnefnd samþykkir í samræmi við 2.mgr. 26.greinar skipulags-og byggingarlaga að veitt verði byggingarleyfi ef lóðarhafar aðliggjandi lóða staðfesti samþykki sitt með áritun á teikningu og að byggingin sé a.m.k. 10 metra frá lóðarmörkum. 

Samþykkt

13. Laugarvatn í Laugardal, deiliskipulag gufubaðssvæðis.

Lögð fram tillaga að deiliskipulagi baðstaðar hollvinasamtaka gufubaðsins á Laugarvatni og aðliggjandi lóða frá Landform ehf.

Tillagan var í kynningu frá 24.desember 2004 til 21.janúar 2005. Frestur til að skila inn athugasemdum var til 4.febrúar 2004.

2 athugasemdabréf bárust.

a. frá Reyni Karlssyni hrl. fyrir hönd Baldurs Öxndal dags.2.2.05

b. frá Sævari Ástráðssyni, Hrafnhildi Eyþórsdóttur, Sigurbirni Arngrímssyni og Gunnhildi Hinriksdóttur

Athugsemdabréf lögð fram.

Málinu frestað og vísað til skipulagsfulltrúa að koma með tillögu að viðbrögðum við athugasemdir í samráði við sveitarstjórn og hlutaðeigandi.

Samþykkt

14. Miðfell í Þingvallasveit, deiliskipulag lóðarinnar G-gata 10.

Lögð fram tillaga að deiliskipulagi frístundalóðarinnar G-gata 10 í landi Miðfells. Tillagan gerir ráð fyrir að tvær lóðir, G-gata 10 og Heimreið 11 sameinist í eina lóð. Gert er ráð fyrir einu frístundahúsi á lóðinni.

Deiliskipulagið var í kynningu frá 24.desember 2004 til 21.janúar 2005. Frestur til að skila inn athugasemdum var til 4.febrúar 2004.

Engar athugasemdir bárust.

Skipulagsnefnd samþykkir deiliskipulagið í samræmi við 25.grein skipulags-og byggingarlaga.
15. Heiðarbær í Þingvallasveit, deiliskipulag lóðar 330.

Lögð fram tillaga að deiliskipulagi frístundalóðar 330 í landi Heiðarbæjar. Tillagan gerir ráð fyrir einum frístundabúsað á 3.750 m2 lóð.

Deiliskipulagið var í kynningu frá 24.desember 2004 til 21.janúar 2005. Frestur til að skila inn athugasemdum var til 4.febrúar 2004.

Engar athugasemdir bárust.

Þar sem að byggingarreitur er innan 100 metra frá Grafningsvegi sem er tengiveguri er skipulagið ekki í samræmi við ákvæði byggingarreglugerðar um fjarlægð frá stofn-og tengivegum. Sótti lóðareigandi um undanþágu til umhverfisráðuneytisins vegna ákvæðisins og veitti skipulagsfulltrúi umsögn að beiðni ráðuneytisins með erindi dags.16.febrúar.

Í bréfi dagsettu 22.febrúar veitir ráðuneytið undanþágu með vísan í 6.mgr. 10.greinar Skipulags-og byggingarlaga.

Leitað var eftir umsögn Vegagerðarinnar sem fékks í tölvupósti 21.febrúar og hafði fulltrúi hennar farið í vettvangsskoðun. Í umsögninni kemur fram að Veggerðin getur ekki fallist á tengingu við þjóðveg eins og uppdráttur sýnir heldur mælist til að aðkoma að lóðinni verði frá bíla stæði lóðarinnar norðan við.

Skipulagsnefnd samþykkir deiliskipulagið í samræmi við 25.grein skipulags-og byggingarlaga með þeirri breytingu að aðkoma verði eins og Vegagerðin mælist til um og að lóðarhafi  leiti eftir samþykki lóðarhafa loðar 540 sem er lóðin norðan við lóð 330.

Nefndin beinir því til byggingarnefndar að þess verði gætt við samþykkt byggingarnefndarteikninga að byggingin uppfylli ákvæði deiliskipulagsins og sérákvæði tillögu að aðalskipulagi þingvallasveitar um að byggingar falli vel að landslagi og minnir á bókun nefndarinnar á fundi sínum 26.október 2004 þar sem að lýst var yfir efasemdum um að hústeikning sú sem þá lá fyrir með stóran glervegg sem sneri að vatninu félli vel að umhverfi sínu.
Samþykkt
Grímsnes-og Grafningshreppur

16. Ásgarður í Grímsnesi, deiliskipulag frístundabyggðar í landi Búgarðs ofl.

Lögð fram tillaga Landhönnunar slf að deiliskipulagi frístundabyggðar í landi Búgarðs ehf o.fl. í landi Ásgarðs milli Búrfellslækjar og Syðri-Brúarlands.Skipulagssvæðið er alls um 350 ha og innan þess eru eldri staðfelstar deiliskipulagsáætlanir unnar af Pétri H.Jónssýni sem þetta nýja skipulag á að leysa af hólmi. 95 lóðir eru skv.eldra skipulagi en nýjar lóðir eru 116 þar af 55 neðan þjóðvegar 36. Alls verða því 211 lóðir á svæðinu.

Ítarlegir skilmálar og greinargerð fylgja uppdrætti.

Svæðið er skilgreint sem frístundasvæði í aðalskipulagi Grímsnes-og Grafningshrepps 2002-2014.

Áður en skipulagsnefnd getur tekið ákvörðun um framhald málsins þurfa eftirfarandi gögn að liggja fyrir:

a. Undiritað samþykki allra núverandi lóðareigenda innan skipulagssvæðisins á réttum mörkum eigna sinna á deiliskipulagsuppdrætti.

b. Umsögn umhverfisstofnunar um tillöguna vegna nálægðar við Sogið sem er á náttúruminja skrá.

c. Umsögn heilbrigðiseftirlits Suðurlands vegna vatnsverndarákvæða í aðalskipulagi.

d. Umsögn fornleifaverndar ríkisins.

e. Umsögn Vegagerðar vegna vegtenginga.

f. Sýna skal fram á að ¼ hluti svæðisins sé ráðstafað sem opið svæði til útvistar í samræmi við ákvæði aðalskipulagsins.

Samþykkt

17. Miðengi í Grímsnesi, lóðarblað 20.000 m2 lóðar.

Lagt fram lóðarblað unnið af Pétri H.Jónssyni af 20.000 m2 lóð úr landi 169106 úr landi Miðengis.

Vísað frá. Uppdrátt þarf að hnitsetja.

Samþykkt

18. Norðurkot í Grímsnesi, deiliskipulagsbreyting.

Lögð fram tillaga frá Landhönnn að breytingu á deiliskipulagi frístundabyggðar í landi Norðurkots. Lagt er til að lóðir 8, 8a, 10 og 10a við Suðurheiðarveg verði að þremur lóðum sem verða allar 7.000 m2.

Tillagan var í kynningu frá 24.desember 2004 til 21.janúar 2005. Frestur til að skila inn athugasemdum var til 4.febrúar 2004.

Engar athugasemdir bárust.

Skipulagsnefnd samþykkir deiliskipulagið í samræmi við 25.og 26.grein skipulags-og byggingarlaga.

19. Vaðnes í Grímsnesi, deiliskipulag 5 frístundalóðar við enda Hvítárbrautar.

Lögð fram tillaga að deiliskipulagi 5 frístundalóða við enda Hvítárbrautar í landi Vaðness. 

Deiliskipulagið var í kynningu frá 24.desember 2004 til 21.janúar 2005. Frestur til að skila inn athugasemdum var til 4.febrúar 2004.

Engar athugasemdir bárust.

Skipulagsnefnd samþykkir deiliskipulagið í samræmi við 25.grein skipulags-og byggingarlaga.

20. Þórufell í Grímsnesi, deiliskipulag 8 frístundalóða.

Lögð fram tillaga frá Landformi ehf að deiliskipulagi 8 frístundalóða við Þórufell.

Deiliskipulagið var í kynningu frá 24.desember 2004 til 21.janúar 2005. Frestur til að skila inn athugasemdum var til 4.febrúar 2004.

Engar athugasemdir bárust.

Umsögn Vegagerðarinnar hefur fengist og gerir stofnunin ekki athugasemd við vegtengingar við þjóðveginn.

Skipulagsnefnd samþykkir deiliskipulagið í samræmi við 25.grein skipulags-og byggingarlaga.

21. Bíldsfell í Grafningi, Tunga. Deiliskipulag frístundabyggðar.

Lögð fram tillaga að deiliskipulagi frístundabyggðar í landi Bíldfells í Grafningi vestan við gatnamót Grafningsvegar og aðkomuvegar að Stóra-Hálsi. Svæðið er óbyggt en tillagan er í samræmi við Aðalskipulag Grímsnes-og Grafningshrepps 2002-2014.

Landið er um 70 ha að stærð, flatlent mólendi, mýri og tún og tjörn í miðju svæðisins. Háspennulína liggur um norðvestur enda svæðisins.

Tillagan gerir ráð fyrir 37 lóðum sem eru 5.600 til 34.700 m2 að stærð.


Skipulagsnefnd heimilar auglýsingu skv.25.grein Skipulagslaga.

Samþykkt

Hrunamannahreppur

22. Efra-Sel, lóðarblað núverandi íbúðarhúss.

Lagt fram hnitsett lóðarblað frá Vsu af 1.140 m2 lóð í kringum gamla ibúðarhúsið í Efra-Seli að beiðni landeiganda sem á allt umliggjandi land.

Blaðið uppfyllir kröfu skipulagsnefndar um frágang lóðarblað.

Samþykkt með vísan í 30.greins Skipulags-ogbyggingarlaga.

23. Galtafell, deiliskipulag 4 frístundalóða.

Lögð fram tillaga að deiliskipulagi 4 frístundalóða í landi Galtafells sunnan Setbergs.

Tillagan var í kynningu frá 24.desember 2004 til 21.janúar 2005. Frestur til að skila inn athugasemdum var til 4.febrúar 2004.

Engar athugasemdir bárust.

Skipulagsnefnd samþykkir deiliskipulagið í samræmi við 25.grein skipulags-og byggingarlaga.

24. Grafarbakki, breyting á deiliskipulagsskilmálum frístundabyggðar.

Lögð fram tillaga að breytingu á deiliskipulagsskilmálum frístundabyggðarinnar í landi Grafarbakka. Í breytingu felst að grein 2.4. verði breytt þannig að  hámarksstærð húsa fari úr 80 m2 í 90m2 og mænishæð verði 6 metrar. Einnig að í stað þess að í grein 2.7. er kvöð lögð á eigendur sumarhúsa að mynda með sér félag sé mælst til að þeir geri það.

Skipulagsnefnd samþykkir að auglýsa breytinguna og sé það gert ásamt fyrri breytingu sem skipulagshefur nýverið samþykkt að auglýsa á sama deiliskipulagi. Vísað til skipulagsfulltrúa að leita eftir meðmælum Skipulagsstofnunar í samræmi við 3.tl. bráðabirgða ákvæðis við Skipulags-og byggingarlaga.

25. Gröf, Laxárhlíð og Sunnuhlíð landamerki

Lagður fram uppdráttur frá Sigurgeir Skúlasyni landfræðingi sem sýnir jarðarmörk  lögbýlanna Grafar, Laxárhlíð og Sunnuhlíð. Uppdrættinum fylgir erindi frá landbúnaðarráðuneytinu þar sem óskað er staðfestingar skipulagsyfirvalda. Einnig kemur fram að samráð hafi verið haft við hlutaðeigandi landeigendur.

Samþykkt með vísan í 30.grein skipulags-og byggingarlaga.

26. Reykjadalur, Dalabyggð. Deiliskipulag frístundabyggðar

Lög fram tillaga frá Landmótun að deiliskipulagi frístundabyggðar í landi Reykjadals.

Skipulagssvæðið er um 20 ha og er norðan við frístundabyggðarinnar Dalabyggðar og verður sama nafn notað sem samheiti. Þjóðvegurinn liggur á milli nýja og eldra svæðis Dalabyggðar. Gert er ráð fyrir 24 lóðum.

Stærðir lóða eru ekki í samræmi við ákvæði aðalskipulagstillögu.
Áður en skipulagsnefnd heimilar auglýsingu þarf að lagfæra tillögu þannig að tillit sé tekið til ákvæðis um stærðir lóða.

Samþykkt

27. Syðra-Langholt, lóðablöð tveggja lóða.

Lagt fram lóðarblað tveggja lóða í kringum núverandi íbúðarhús í landi Syðra-Langholts. Lóð 3 sem er 5030 m2 og lóð 4 sem er 5030 m2.

Samþykkt með vísan í 30.grein Skipulags-og byggingarlaga. 

Skeiða-og Gnúpverjahreppur
28. Brjánsstaðir á Skeiðum. Lóðarblað

Lagt fram lóðarblað frá ABS teiknistofu 720 m2 lóðar í kringum gamla bæinn á Brjánsstöðum.

Samþykkt með vísan í 30.grein Skipulags-og bygginarlaga.

29. Laxárdalur í Gnúpverjahreppi. Steinsskarð, íbúðarhús.
Lagður fram tillaga Björgvins Þórs Harðarsonar af staðsetningu íbúðarhúss í landi Laxárdals II. Tillagan gerir ráð fyrir því að húsið beri nafnið Steinsskarð. Uppdráttur sýnir 3000 m2 íbúðarhús lóð og innan hennar byggingarreit.
Skipulagsnefnd samþykkir staðsetningu byggingarreits og afmörkun lóðar í samræmi við 3.tl.bráðabirgðaákvæðis Skipulags-og byggingarlaga enda er hér um staka framkvæmd á bújörð að ræða. Skipulagsfulltrúa falið að leita meðmæla Skipulagsstofnunar.

Fleira ekki tekið fyrir

Næsti fundur ákveðinn: fimmtudaginn 17.mars  kl. 9.00 að Borg

Fundi slitið klukkan   11.45
Reykholti 24.febrúar  2005

Sveinn Sæland (8721)

Gunnar Þorgeirsson (8719)

Sigurður Ingi Jóhannsson (8710)

Aðalsteinn Guðmundsson (8720)

Arinbjörn Vilhjálmsson 

